AUGAS DE GALICIA
Rua Tomifio, 16, baixo,
15703 Santiago de Compostela
N2 de expediente: DH.A36.88645

D/Dna , con DI , e domicilio a efectos de

notificacidons en , pola presente
comparece ante esta administracion e, como mellor proceda en Dereito,

DI

I. Que no Diario Oficial de Galicia Nium. 243, de data 26 de decembro de 2023, publicouse anuncio do
Servizo Territorial da Zona Hidrografica de Galicia Centro, polo que se someten a informacién publica o
procedemento ambiental e a solicitude de concesion para unha captacién de augas nos concellos de
Agolada, Santiso e Palas de Rei (expediente DH.A36.88645), DOG Num. 243, de 26 de decembro de
2023.

Il. Que, en tempo e forma, pola presente e en relacidén co aludido anuncio, procédense a evacuar as
seguintes,

ALEGACIONS

1. Sobre o posibel incumprimento da directiva 2011/92/UE e a Ley 21/2013, de 9 de decembro, de
avaliacion ambiental por fraccionamento artificioso dos proxectos

Segundo o artigo 2.1 da Directiva 2011/92/UE do Parlamento Europeo e do Consello, do 13 de
decembro de 2011, relativa & avaliacion das repercusions de determinados proxectos publicos e
privados sobre o medio ambiente (DIRECTIVA 2011/92/UE), os Estados membros adoptaran as medidas
necesarias para que, antes de concederse a autorizacidon, os proxectos que poidan ter efectos
significativos no medio ambiente, en virtude, entre outras cousas, da sua natureza, dimensidns ou
localizacién, sométanse ao requisito de autorizacion do seu desenvolvemento e a unha avaliacidon con
respecto aos seus efectos.

A tramitacion do actual proxecto separado do de construcién da fatoria proposta polo peticionario
pode incorrer nun caso de fraccionamento xa que pode non ter sentido avaliar o impacto dunha
infraestrutura lineal, como é o caso da tubaxe proposta, separdandoa do funcionamento da propia
fabrica. Deste xeito non poden avaliarse conxuntamente todos os impactos, eludindo aqueles sinérxicos
provocados polas duas actuacidns (tubaxe e fatoria) imbricadas. A propia lei 21/2013, do 9 de
decembro de avaliacion ambiental, define o fraccionamento como un “mecanismo artificioso de division
dun proxecto”, e neste caso pretenderiase minimizar ou ocultar os efectos acumulativos e sinérxicos do
proxecto no seu conxunto.

2. Sobre o impacto socioeconémico do proxecto na zona e sobre as 381 parcelas con afeccion

Afirmar do xeito tan contundente como se fai na documentacion do proxecto de captacion que este é
beneficioso para a poboacién da zona, resulta simplista e demagodxico. Grande parte da poboacion dos



concellos onde se pretende ubicar a fabrica viven da ganderia, agricultura ou dos servizos asociados ao
Camifio de Santiago. Situar unha megafatoria nunha zona eminentemente rural causara efectos
contrarios aos agardados pola peticionaria, e mais se se impdn a servidume de acueducto sobre a gran
maioria das 381 parcelas de minifundio afectadas, que de por si xa son pequenas, quedando moitas
delas totalmente inutilizadas.

Un exemplo destas limitacidns seria a reflexada no artigo Artigo 28 do Real Decreto 849/1986, do 11 de
abril, polo que se aproba o Regulamento do Dominio Publico Hidraulico, que desenvolve os titulos
preliminar 1, IV, V, VI e VIl da Lei 29/1985, do 2 de agosto, de Augas (RDPH):

O dono dun acueduto poderd, no seu caso, consolidar as suas marxes con céspedes, estacadas,
paredes ou ribazos de pedra solta, pero non con plantacions de ningunha clase. O dono do
predio servente tampouco poderd facer plantacions nin operacion algunha de cultivo nas
mesmas marxes, e as raices que penetren nelas poderdn ser cortadas polo dono do acueduto.

Polo tanto, existird unha afeccién social grave, que non foi valorada dun xeito obxectivo, e seria boa
idea que a administracion esixira & peticionaria a realizacion dunha valoracién seria e obxectiva ao
amparo do artigo 110.5 do RDPH: “A Administracion poderd solicitar, en calquera caso, e d vista da
importancia das afeccions, a achega de estudos complementarios sobre a incidencia sanitaria, social e
ambiental e as suas solucions, coa valoracion de cada unha delas”.

3. Sobre os impactos do ecosistema fluvial

3.1. Falla da correcta avaliacion do impacto hidroloxico desta captacion
A concesion solicitada pola peticionaria, que se detraera do encoro de Portodemouros amadsase na
seguinte captura da documentacion do proxecto:

7 CAUDAL SOLICITADO

Z:1 Volumen maximo anual

El volumen méaximo anual a captar del embalse de Portodemouros es 16,79 hm?3.

7.2 Volumen maximo mensual

El volumen maximo mensual a derivar es 1,4 hm3.

7.3 Volumen maximo diario

El volumen méximo diario a captar sera 46.000 m?3.

7.4 Caudal maximo instantaneo

El caudal maximo instantdneo de agua solicitado es 640 1/s, ligeramente superior al que se indicé
en la solicitud de la concesion, debido a que se ha decidido concentrar las horas de bombeo del
embalse en los periodos de menor consumo eléctrico para mejorar la eficiencia del sistema, y teniendo
en cuenta a su vez las limitaciones de las infraestructuras proyectadas, justificadas en el Anejo de
célculos hidraulicos.

A hidroloxia é a "variable mestra" porque inflie en gran medida noutros factores abidticos e
bidticos do ecosistema ribeirego. As compoientes criticas do réxime hidroldxico soen ser a
magnitude, frecuencia, duracion, tempo e taxa de cambio de fluxo. Cada un destes compofientes
debe ser considerado en conxunto, porque estas condicionan a biodiversidade e a integridade
ecoldxica do ecosistema circundante. Pero ningun destes detalles se avalia no EIA.

Nun titulo referente ao “Impacto de la detraccion de agua” no “Proyecto bdsico-captacion de Altri —
Greenfiber — Proxecto Gama. Proxecto ID 502000040-001, que inclue memoria, 11 anexos e planos,



de maio de 2023, con revisions ata decembro de 2023” (“Proxecto” a partir de agora), coméntase o
seguinte:

10.2 Impacto de la detraccion de agua

Ya se menciona en un epigrafe previo que la detraccion maxima prevista de GREENFIBER es de
46.000 m3/d (0,530 m?/s), pero considerando que se retornan 30.000 m?/d (0,350 m?/s) de efluente
a la misma cuenca de aportacién, aguas arriba de esta masa de agua, |a merma en las aportaciones
de la masa de agua resultaria de 16.000 m?/d (0,190 m?¥/s).

Los porcentajes que representan estas detracciones de GREENFIBER con respecto a las aportaciones
medias de la masa de agua son de menos del 1% durante 9 meses al afio, entre el 1% y 2% en los
meses de junio y julio, y entomo al 2% en los meses de agosto y septiembre.

Se considera que una merma inferior al 2% no constituye un impacto ambiental significativo en la
masa de agua del embalse y que ademas es compatible con el PHGC, tal y como se ha analizado en
el ya mencionado apartado 5.

En todo caso GREENFIBER tiene como prioridad minimizar en la medida de lo posible su consumo de
agua y aplicard las mejores técnicas disponibles para aprovechar al maximo el recurso hidrico en
base a aprovechamiento pluvial y reutilizacion.

No anexo 3 do antedito documento describese como a peticionaria chegou a dita conclusion, mais
os calculos que fixeron non son correctos, por diversas causas:

- Non hai informacién sobre a magnitude, frecuencia ou estacionalidade do réxime de caudais do
efluente, desconecese o caudal que se consumira nos diferentes procesos da fabrica, so se fala
de aproximacions. Ademais, tamén dependera das limitacions que se reflexardn nunha
hipotética autorizacion ambiental integrada (AAl) segundo o establecido polas diferentes areas
do Organismo de Bacia. Por exemplo, é necesario que se posicione a Area de Calidade das
Augas en canto 6 caudal maximo que se pode devolver 6 rio e de qué xeito para que non haxa
afeccions. Segundo o Artigo 54.1.de Autorizacidns de vertedura do PHG-C “Serd preceptivo o
informe da Area de Calidade das Augas de Augas de Galicia nas autorizacidns de vertedura”. Na
misma lifla, o artigo 56.3 do PHG-C fala dunha regulacién deste caudal “Para evitar alivios de
augas de proceso industrial, poderdselle impor ao titular dunha autorizacion de vertedura de
natureza industrial a obriga da sua regulacion, asi como a de implantar as instalacions precisas
para esta regulacion, antes da depuracion ou no tratamento primario”.

- A peticionaria compara o volume da captacidén coas aportacions naturais acumuladas do SIMPA
gue chegan 6 encoro de Portodemouros, pero faino dun xeito errado porque non ten en conta
todos os usos acumulados da bacia no encoro de Portodemouros, tan sé os usos do propio
encoro. A superficie de bacia acumulada no encoro de Portodemouros segundo a ficha do
anexo 20 é de 117.925,3 ha, e existen moitas detraccions (recollense no Anexo Ill do PHG-C).

- Non se tiveron en conta os escenarios de cambio climatico nunha concesidon a 75 anos, e no
anexo Il do PHG-C afirmase que “Conforme aos requisitos deben de se estimar os efectos do
cambio climdtico para un escenario que se fixa no ano 2039. O resultado, en xeral, prognostica
unha reducion de recursos hidricos que ird acentudndose conforme avance o século XXI, polo
que serd mdis acusada no ultimo periodo de impacto (2070-2100). deste sistema de explotacion
5, no mesmo anexo fdlase dunha diminucion no ano 2039 do -8,39%".

No PHG-C recédllese que a novidade para o vixente ciclo de planificacion é a definicion dunha
reserva de recursos a cargo do Organismo de bacia para o horizonte 2027 de 20 hm3 /ano do rio
Ulla con destino ao abastecemento da poboacidn, se ben non se indica onde.



En canto as cifras do que supdn esta concesion sobre o sistema, e como non dipofiemos de
informacion desagregada para esta zona no PHG-C dos usos e demandas (sé esta o total por sector
de explotacidn), faremos a aproximacion segundo series de caudais circulantes. Na seguinte figura
amodsase a serie histérica (05/01/1988 - 06/02/2024 ) dos volumes do encoro segundo o Boletin
Hidroléxico do MITECO, evidénciase que non sempre se mantén co mesmo volume, e moi poucas
veces se chegou 6 seu maximo (297 hm?). Analisando esta serie de datos, 297 hm? corresponde co
percentil 99,9%, o que indica que tan sé 0 0,1% dos datos igualou ou superou este volume.

Polo tanto, o volume maximo do encoro non é un valor representativo para contrastar o que
representa o volume da solicitude. O promedio da serie de datos é de 182,3 hm? 181,9 hm?
tomando a serie segundo o ano hidroléxico (dende 01/10/1988 até o 30/09/2023), e xa que logo o
caudal solicitado supdn un 9,2% sobre o encoro, unha cifra moi alarmante e lonxe dese 1%-2% que
presenta a peticionaria.

Volume (hm3) encoro de Portodemouros
(1988-2023)

Por outra banda, hai que ter en conta que a concesion non se solicita no muro do encoro, senén
gue se solicita casw no cabo deste, tal e como se pode observar na imaxe de abaixo, e nunha zona
na que soe ter moitos problemas de descenso de cota durante a estiaxe.

Obsérvase que na estacion de aforos 1544, e segundo os datos do Anuario de Aforos, habera
problemas de abastecemento para eses caudais, xa que hai moitos momentos do ano en que o
caudal baixa moito, debido 4 grande estacionalidade que presentan estos rios.

Estas son alguns dos estatisticos que amosa o Anuario de Aforos, onde se reflicte que o caudal
minimo anual -promedio dos caudais minimos da serie anual- (0,23 m*/s) é moito mais baixo que o
caudal que solicitan (0,64 m3/s). Polo tanto, vai a haber momentos nos que non vai a haber recurso



hidrico suficiente para todos os usos do encoro que, codmpre salientar, son varios: hidroeléctrico,
navegacion (remo, vela, motor), abastecemento (existe unha captacion futura para abastecemento
denominada como ID 66), piscifactoria e outros usos medioambientais (captan augas os
hidroavidns de loita contra incendios forestais).

N©° de afios con datos: 46

Ao inicial de la serie: 1971

Caudal medio anual: 13,431 m3/s

Coeficiente de variacion de la serie anual: 0,43

Caudal minimo mensual: 0,23 m3/s

3.2. Incumprimento dos OMAS (Obxectivos Medio Ambientais) do Plan Hidroléxico de Bacia

O artigo 92 bis do Texto Refundido da lei de Augas di o seguinte en canto as OMAS’s e a
degradacion dos rios:

Artigo 92 bis. Obxectivos ambientais.

1. Para conseguir unha adecuada proteccion das augas, deberanse alcanzar os seguintes
obxectivos ambientais (para as augas superficiais)

a') Previr a deterioracion do estado das masas de auga superficiais.

b') Protexer, mellorar e rexenerar todas as masas de auga superficial co obxecto de alcanzar un
bo estado das mesmas.

As actuacions previstas afectan ao encoro de Portodemouros, ao rio Ulla, @ zona de policia e a sua
cunca vertente. O encoro ten o cddigo de masa de auga ES.014.MR.244.000.03.00, e ten asociado o
punto de mostraxe 14.RW.05.120 pertencente 6 programa de control de vixianza e operativo das
masas de auga de tipoloxia lago. De seguido amdsanse unha figura coa da ficha deste encoro que
estd nos anexos do PHG-C:

2. ANALISE DE PRESIONS, IMPACTOS E AVALIACION DO RISCO

PRESIONS SIGNIFICATIVAS

Uso agricola (2.2); Usos Gandeiros (2.10)

OUTRAS Outras. Vertedoiros (5.3)

PRESIONS POTENCIAIS

Puntual. Verteduras Acumuladas (RREA)

IMPACTOS

Enriquecemento en materia organica; Enriquecemento en nutrientes

RISCO

Tratase dunha masa de auga que incumpre o potencial bé estado, e entre cuxos obxectivos
medioambientais esta precisamente a consecucion deste no ano 2027.

Os criterios que determinan o bo estado das masas de auga superficial son os definidos no Real
Decreto 817/2015, do 11 de setembro, polo que se establecen os criterios de seguimento e



avaliacion do estado das augas superficiais e as normas de calidade ambiental, e tamén as
indicadas no PHG-C, definindo os indicadores que se usan para a sUa avaliacion.

Ademais destes OMA’s hai que ter en conta os requerimentos adicionais que se establecen no
PHG-C polas Zonas Protexidas (ZZPP) que estan no encoro, que seglin o Anexo VI do PHG-C son as
seguintes:

- Existe unha futura captacién denominada “CAPTACION ID 66”.

- Areas de especial interese paisaxistica identificadas no Catalogo das paisaxes de Galicia, ao
amparo do disposto no artigo 9.3 da Lei 7/2008, do 7 de xullo, de proteccidon da paisaxe de
Galicia: AEIP_ 07_20 Sobreirais do Arnego

- ZECES1140015 Sobreirais do Arnego

Conforme ao criterio establecido no Real Decreto 47/2022, do 18 de xaneiro, sobre proteccién das
augas contra a contaminacion difusa, o encoro de Portodemouros clasificase como eutrdfico, o
gue significa que ten un exceso anormal de nutrientes, exceso que se reflicte ano tras ano no
crecemento de cianobacterias, en moitos casos todxicas, como as microcystis, que leva a
prohibicién dos usos recreativos (bafio, piraglismo...etc.). Coa fin de preservar o seu estado
tréfico, deberian de limitarse aquelas actividades que poidan supofier un enriquecemento en
nutrientes, polo que non se deberia de aceptar outra presidon mais que supofa precisamente iso, e
menos un uso industrial, que modificara tanto a calidade das augas coma a totalidade dos
elementos do réxime hidrico.

Na seguinte figura amdsase o estado ecoldxico das masas de auga e os ZEC da bacia do rio Ulla:

O sistema de explotacion N95 (Ulla — Ria de Arousa) é un sistema de por si moi espoliado, tal e

Fonte:
Informacién do estado das masas de auga e Z. Protex. 2021-2027 descargadas de:
NODO IDE DEMARCACION HIDROGRAFICA GALICIA-COSTA: hitp://mapas.xunta.galvisores/dhgc/

como recolle o Anexo Il (Usos e Demandas) do PHG-C. Estas presions reflictense non sé no estado
desta masa de auga, sendn en outras mais do rio Ulla. Hai catro masas de auga do eixo do Ulla en
mal estado: os dous encoros augas abaixo da actuacidon que se pretende, Portodemouros e
Brandariz e Touro; a masa de transicion que chega a Ria de Arousa e a masa de auga superficial
denominada como Rio Ulla (con cddigo ES.014.NR.244.000.05.02), que sostén a gran parte do ZEC
Sistema fluvial Ulla — Deza con cddigo ES014ZECES1140001 e do tipo “Humidais e Corredores
Fluviais”.



A realidade amosa xa que todos os usos e demandas da bacia do rio Ulla repercuten directamente
sobre a calidade das augas, e se non foi posible mellorar o estado das masas de auga até o de
agora, o feito de detraer caudais podera degradar moito mais a bacia.

Nun contexto de emerxencia climatica, no que os eventos extremos cada vez son mais frecuentes
considerando os recorrentes episodios de seca que mesmo provocaron as declaraciéns de
prealerta por seca en toda a demarcacién e por escaseza en varias bacias durante estes verans; e
tendo en conta que no plan de Secas da CHG-C proponse a mesma porcentaxe de diminucion nas
dotacidns para abastecemento que para o uso industrial nos diferentes escenarios de seca; pédese
afirmar que esta detraccion do recurso hidrico no Encoro de Portodemouros pode comprometer
non sé a viabilidade ambiental do ecosistema sendn tamén o abastecemento para consumo
humano.

3.3. Falla de avaliacion do proxecto no PHCG-C (ficha artigo 4.7 Directiva Marco da Auga)

Tanto as leis europeas e estatais de augas como o PHG-C, non permiten a degradacion nin a
afeccion das masas de auga nin as stas zonas de proteccion. Un dos obxectivos clave da Directiva
Marco da Auga (artigo 4, apartado 1) é o de evitar o deterioro do estado das masas de auga
(“principio de non deterioro”). O artigo 4.7. trata sobre o feito de non acadar un bo potencial
ecoldxico, ou de non evitar o deterioro do estado dunha masa de auga superficial debido a novas
modificacions das stas caracteristicas fisicas, e de que os motivos das modificacidns ou alteracidns
fiquen consignados e explicados especificamente no plano hidroldxico de bacia.

As “modificacions das caracteristicas fisicas dunha masa de auga” enténdense como modificacidns
das suas caracteristicas hidromorfoldxicas, é dicir, do seu réxime de caudais, do propio leito,
ribeiras ou espazo fluvial. Polo tanto, estamos ante un dos casos de aplicacién deste artigo, ao
existiren alteraciéons hidromorfoldxicas de varios rios, ao pasar a conducién da auga (no rio Furelos
existira unha gran modificacion ao pasar a tubaxe por baixo do rio) e dos caudais de auga no
encoro.

En atencidn ao criterio de interpretacidn estrita e segundo a xurisprudencia, existe deterioro cando
o estado de polo menos un dos indicadores de calidade descende a clase inferior, ainda cando ese
descenso non dea lugar ao descenso a unha clase inferior da masa de auga superficial no seu
conxunto. Con todo, se o indicador de calidade afectado esta xa na clase mais baixa, calquera
descenso do devandito indicador constitie o ”“deterioro do estado" dunha masa de auga
superficial. Ademais, o descenso na calidade dun indicador (ainda que non chegue a superar o
limite de cambio de clase) pode sinalar un deterioro na masa de auga, especialmente se éste é
sostido no tempo e significativo. Polo tanto é especialmente importante ter en conta o principio de
precaucion e o risco de non alcanzar o bo estado da masa, que sera tanto maior canto mais no
limite estean os valores atopados, dun contaminante, dos indicadores bioldxicos etc. tal e como
acontece neste encoro.

Entendemos, pois que é necesario que se avalie esta actuacién dentro das fichas do PHG-C para o
artigo 4.7 da DMA.
3.4. Falla de avaliacion no PHG-C dos requerimentos hidricos ambientais

Augas de Galicia, no vixente plan hidroldxico, non estudou os requirimentos hidricos necesarios
para moitas das compoifentes do ecosistema fluvial.



Entre todas as compoientes dos caudais ecoldxicos que non se estudaron nin se concretaron no
PHG-C atépanse os seguintes:

Caudais maximos e xeradores augas abaixo do encoro de Portodemouros.

Caudais ecoldxicos das masas de auga de transicion.

Requirimentos hidricos en zonas protexidas da Rede Natura 2000 e da Lista de Humidais de
Importancia Internacional do Convenio de RAMSAR.

Esta afirmacion baséase na seguinte normativa:

No Artigo 18 de Caudais ecoldéxicos do Real Decreto 907/2007, do 6 de xullo, polo que se
aproba o Regulamento da Planificacion Hidroldxica:

1. O plan hidroléxico determinard o réxime de caudais ecoldxicos nos rios e augas de transicion
definidos na demarcacion, incluindo tamén as necesidades de auga dos lagos e das zonas
humidas, atendendo ao disposto nos artigos 49 ter e sequintes do RDPH.

2. Este réxime de caudais ecoloxicos establecerase de modo que permita manter de forma
sostible a funcionalidade e estrutura dos ecosistemas acudticos e dos ecosistemas terrestres
asociados, contribuindo a alcanzar o bo estado ou potencial ecoloxico en rios ou augas de
transicion. Para o seu establecemento os organismos de conca realizardn estudos especificos en
cada tramo de rio.

Na IPH, documento referencia do proceso de planificacion hidroldxica, na que se concreta as
pautas e a metodoloxia a seguir durante o procedemento de calculo do caudal ecoldxico,
detallando claramente as compofientes do réxime de caudais ecoldxicos que hai que definir:

En rios:

a) Caudais minimos que deben ser superados, con obxecto de manter a diversidade espacial do
habitat e a sua conectividade, de forma que se favoreza o mantemento das comunidades
autoctonas,

b) Caudais mdximos que non deben ser superados na xestion ordinaria das infraestruturas,

c) Distribucion temporal dos anteriores caudais minimos e mdximos, co obxectivo de establecer
unha variabilidade temporal do réxime, compatible cos requirimentos dos diferentes estadios
vitais de fauna e flora,

d) Caudais de crecida, con obxecto de controlar a presenza e abundancia das diferentes
especies, manter as condicions fisico-quimicas da auga e do sedimento, mellorar as condicions e
dispofiibilidade do hdbitat a través da dindmica xeomorfoldxica,

e) Tasa de cambio, con obxecto de evitar os efectos negativos dunha variacion brusca dos
caudais, e que contribua a manter unhas condicions favorables d rexeneracion de especies
vexetais acudticas e ribeiregas.

E nas augas de transicion:

O réxime de caudais ecoldxicos definira, desde o punto de vista temporal, polo menos, as
seguintes caracteristicas:

a) Caudais minimos e a sua distribucion temporal, co obxectivo de manter unhas condicions do
habitat compatibles cos requirimentos das especies de fauna e flora autdctonas mdis
representativas e controlar a penetracion da cufia salina augas arriba.



b) Caudais altos e crecidas que favorezan a dindmica sedimentaria, a distribucion de nutrientes
nas augas de transicion e os ecosistemas marifios proximos, asi como o control da intrusion
marifia nos acuiferos adxacentes.

- No PHG-C Bacia de Galicia-Costa vixente, establécese a necesidade de aportar auga as especies
protexidas e a conservacion de zonas humidas no Artigo 8, onde definen usos ambientais como
“aqueles usos da auga que son esenciais para a preservacion do medio ambiente, asi como os
derivados da lexislacion de incendios forestais, proteccion civil, especies protexidas ou
conservacion de zonas humidas”. Ainda que este é un punto de discrepancia ao estar definido
en moitos ambitos como caudais ecoldxicos e hon como un uso, deberian de ser consideradas
estas demandas para as especies protexidas ou conservacién de zonas humidas como unha
restriccion que se impdn con caracter xeral ds sistemas de explotacién, como caudais ecoldxicos
gue deberian de ser.

- A Directiva Marco da auga (DMA, 2000/60/CE) e a Directiva Habitats (92/43/CEE) establecen
obxectivos vinculantes en materia de proteccidén e conservaciéon dos ecosistemas que dependen
da auga. A Directiva Marco da Auga expdn claramente que os plans de bacia deben garantir que
0s espazos protexidos da rede Natura 2000 dependentes da auga se atopen en bo estado de
conservacion. Estes obxectivos so se poden alcanzar 6 garantir un réxime de caudais preciso e
adecuado a tddalas especies existentes que garden relacion coas augas. Ademais, na lexislacion
espafiola queda reflectido en varias normas que pofien de manifesto a necesidade do
desenvolvemento de estudos concretos e cuantitativos sobre as necesidades hidroldxicas da
fauna ictioldxica e da vexetacion de ribeira, coma é no caso da Orde ARM/2656/2008, do 10 de
setembro, pola que se aproba a instrucion de planificacién hidroldxica (IPH), que recolle estes
vinculos entre os ecosistemas dependentes das masas de auga e o réxime de caudais ecoldxicos
nas devanditas masas de auga: a IPH afirma que na medida en que as zonas protexidas da Rede
Natura 2000 e da Lista de Humidais de Importancia Internacional do Convenio de Ramsar
poidan verse afectadas de forma apreciable polos réximes de caudais ecoldxicos, estes seran os
apropiados para manter ou restablecer un estado de conservacion favorable dos habitat ou
especies, respondendo as sUas esixencias ecoldoxicas e mantendo a longo prazo as funcidns
ecoldxicas das que dependen.

Propofier uns caudais adecuados para estas compofientes é un obxectivo mais da planificacion e
xestién da auga. Pero non foron incluidos nin no Segundo Ciclo de Planificacién Hidroldxica, nin
neste Terceiro Ciclo.

Tal e como se explicou no apartado anterior, e reiteramos neste, moitas masas de auga do Ulla
estdn en mal estado, e esta detraccion do recurso no Encoro de Portodemouros pode
comprometer a viabilidade ambiental do ecosistema. Ademais, o encoro de Portodemouros esta en
estado “moderado”, e pode empeorar debido a esta industria a “deficiente” ou “malo” o que
afectara directamente aos ecosistemas dependentes da auga incluindo a aqueles que sostefen a
economia da bacia do Ulla, como pode ser os recursos marifios que se explotan na ria de Arousa.

Polo tanto, sen cofecer as restricidon aos usos existentes na bacia do Ulla, non se poden admitir
mais solicitudes de concesidons para usos consuntivos a 75 anos sen pofier en perigo o estado de
conservacion destes e repercutir directamente na afeccion a espazos da Rede Natura préximos a
area como son “Sistema Fluvial Ulla -Deza” e “Sobreirais do Arnego” cos que conecta
ecoléxicamente a través da rede fluvial. E fundamental estudiar previamente e asegurar os
requirimentos hidricos do ecosistema, entre os que hai zonas protexidas, xa que son necesarios



para garantir a biodiversidade en xeral e o bo estado de conservacién destas zonas protexidas. En
resumo: mantefien os ecosistemas e as paisaxes que aseguran a longo prazo a dispoiiibilidade de
auga en calidade e cantidade, e polo tanto, ofrecen proteccion fronte a inundacidns e secas, e son
fundamentais para os recursos pesqueiros. Sen unha dotacién hidrica suficiente para o medio
ambiente, o futuro dos nosos humidais, do conxunto dos ecosistemas acuaticos, é incerto, polo
tanto tamén a nosa supervivencia, xa que dependemos totalmente do recurso e dos servizos
ecosistémicos que nos brindan.

4. Sobre outras deficiencias na avaliacion de impacto ambiental sobre o medio hidrico da captacion

O Artigo 3 da Directiva 2011/92/UE avaliacién do impacto ambiental di que se identificard, describira e
avaliara de forma apropiada, en funcién de cada caso particular e de conformidade cos artigos 4 a 12,
os efectos directos e indirectos dun proxecto nos seguintes factores:

a) o ser humano, a fauna e a flora;

b) o chan, a auga, o aire, o clima e a paisaxe;

c) os bens materiais e o patrimonio cultural;

d) a interaccidn entre os factores contemplados nas letras a), b) e c).

No EIA non hai unha avaliacion completa e xustificada de cada un destes puntos. Ademais, deberia de
incorporar a analise doutros potenciais impactos/afeccions sobre o medio hidrico, tanto da obra de
conduccidn e de captacién como poderian ser:

- A resuspension de sélidos durante a construcion da obra de toma e explotacion posterior da
instalacion, coa liberacion de nutrientes ou outras substancias @ auga e aumento da turbidez.
Estas afeccidons poden provocar variacions no estado tréfico do encoro e modificar a
delimitacion espacial das zonas fotica e afética.

- No estudo de impacto ambiental deberian de describirse con detalle as medidas preventivas
para evitar a contaminacion das augas, asi como as correctivas en caso de producirse un
deterioro da calidade do medio hidrico.

Ademais, deberiase avaliar dun xeito correcto se a modificacién do réxime hidroldxico que vai provocar
a detraccién é compatible cds obxectivos medioambientais previstos para esta masa de auga e das
zonas protexidas existentes.

5. O EIA non avalia correctamente as afeccions sobre a Rede Natura 2000 e as especies en perigo de
extincion

O proxecto de captacion omite que as tubaxes van seccionar a ZEC ES1110014 Serra do Caredn por una
zona considerada dentro da Zona 1 “Area de Proteccidon” prevista no Plan Director da Rede Natura 2000
de 2012. Este Plan sinala o seguinte: “Considérase uso prohibido aquel contrario aos obxectivos de
conservacion da Rede Natura 2000 e que, por conseguinte, leva consigo unha afeccion significativa
sobre a integridade do espazo natural ou sobre o estado de conservacion dos compofientes clave para a
biodiversidade (habitats e especies protexidas)”.

O recofiecemento por parte da empresa de que as repercusions potenciais sobre o ZEC ES1110014
Serra do Caredn “pueden ser calificadas como moderadas” da a ver que dentro dunha “Area de



Proteccidon” (Zona 1) da Rede Natura 2000 pode haber impactos moderados, polo que dificilmente estes
poden ser compatibles.

Isto débese a que as denominadas serpentinas de Melide constitien un dos espazos de maior interese
botanico da Peninsula Ibérica. Presentan unha diversidade de habitats singulares que se estenden
desde os cumes frios e humidos da Serra do Caredn até as ribeiras do Ulla, onde penetra a influencia
calida do mar, e constitien un afloramento de rochas ultrabdsicas, moi raras na superficie terrestre,
gue orixinan solos con altos valores naturais de metais pesados e baixa fertilidade. Este xogo de
condicionantes ambientais tan particulares levaron a que a zona tefia funcionado como un laboratorio
evolutivo, dando lugar a unha explosién de biodiversidade unica.

O isolamento derivado do substrato ultrabasico, nun contexto dominante de rochas acidas no noroeste
ibérico, deu lugar a procesos de especiacidon en plantas que acadan o seu maior exponente nas especies
endémicas estritas descritas até a data. Destacan Armeria merinoi Nieto Feliner & Silva Pando (1987),
Leucanthemum gallaecicum R.Qubifa & S.Ortiz (1990), Santolina melidensis R.Oubifia & S.Ortiz (1998),
exclusivas da zona, ou Centaurea gallaecica (M.Lainz) Arnelas & Devesa (2012), esta tamén presente
nalgins outros pequenos afloramentos ultrabasicos, satélites do principal de Melide. Unha quinta
especie endémica de Galicia, Sagina merinoi Pau in Merino, encdontrase tamén nas serpentinas da Serra
da Capelada e rochas ultrabasicas do oeste da Coruia.

Outras, como Koeleria rodriguez-graciae Quintanar & Castroviejo & (2013) ou Seseli peixotoanum
Samp., estan principalmente restrinxidas e estas serpentinas e ao afloramento portugués de Tras-os-
Montes, xunto con algunhas zonas préximas do noroeste ibérico. Asplenium adiantum nigrum var.
corunnense Christ. tamén seria un fento exclusivo do conxunto dos afloramento serpentinicos ibéricos.

Para alén destas especies, moitas outras mantefien nas serpentinas de Melide poboacidns isoladas con
respecto ao resto da sUa area de distribucion, especies con afinidades mediterraneas Unicas nun
entorno atlantico como o centro de Galiza, por tanto con grande interese bioxeografico e evolutivo.
Estas estan principalmente concentradas nas zonas mais termafilas proximas ao rio Ulla; por citar unhas
poucas, Armeria langei Boiss., Biscutella valentina (Loefl. ex L.) Heywood, Galatella aragonensis Nees,
Hemionitis marantae (L.) Christenh., Noccaea caerulescens (J.Presl & C.Presl) F.K.Mey., Odontarrhena
serpyllifolia (Desf.) Jord. & Fourr. ou Sedum amplexicaule DC., sen descartar que algunhas delas poidan
constituir taxons diferenciados, en canto haxa oportunidade de estudalas en detalle.

A alarmante transformacion de afloramentos serpentiniticos en prados, cultivos forestais de eucaliptos
ou zonas urbanizadas, vén provocando a desaparicion de poboacions e nucleos de poboacidén destas
especies, con especial relevancia nos endemismos estritos, avaliados “En perigo critico” (A. merinoi, S.
melidensis), “En perigo” (L. gallaecicum) e “Vulnerabel” (C. gallaecica) na Lista Roja de la Flora Vascular
de Espafia (Moreno, 2011; ver tamén Baiares et al., 2003). Debido a estes taxdns e a existencia dunha
poboacion de Eryngium viviparum (“En perigo”), as serpentinas de Melide (baixo o nome Serra do
Farelo) foron identificadas como “Area Moi Importante” para a flora ameazada de Espafia (Bafiares et
al., 2003), e iso tendo en conta que nese traballo non foran contabilizadas Centaurea gallaecica ou
outras.

En anos recentes téfiense atopado no mesmo espazo poboacidons doutras duas especies consideradas
“En perigo critico”: Xiphion boissieri (Henriq.) Rodion., endemismo galaico-portugués, Genista
ancistrocarpa Spach, polo que as serpentinas de Melide acadarian 70 puntos e calificarian como “Area
Excepcional”, situada entre os cinco espazos peninsulares mais relevantes ao respecto. Finalmente, os
habitats serpentinicos ocupados e conformados por estas e moitas outras especies, en interaccion co
seu medio edafico, resultan tan singulares que puideron ser caracterizados con precision mediante
indices ecoldxicos de teledeteccion, destacando o seu valor respecto aos do resto do territorio, a pesar
de padecer un proceso de fragmentacion en curso que deberia ser revertido (Ponce-Fontenla et al.,
2021).



O Catalogo de especies ameazadas de Galicia (Decreto 88/2007, de 19 de abril) contempla a Armeria
merinoi, Leucanthemum gallaecicum e Santolina melidensis na categoria “En perigo de extincion”, a
mesma que Eryngium viviparum, Genista ancistrocarpa e Xiphion boissieri, mentres que Centaurea
gallaecica consta incluida como “Vulnerabel”. Tamén esta categoria esta Selinum broteri Hoffmanns. &
Link, outra especie protexida recentemente detectada na area. Desde que entrou en vigor, a Xunta de
Galicia ten contratado a realizacién de senllas memorias técnicas para sustentar Plans de Recuperacion
dos tres endemismos estritos en perigo de extincién, un en 2008/2009 e outro en 2019, sen que
finalmente se tefia aprobado ningin documento legal ao respecto. Mentres tanto, o proceso de
degradacion do habitat ten continuado, coa desaparicion constatada de varias poboaciéns tras a
roturacién e transformacion en prados e cultivos de eucalipto deses lugares.

O proxecto de captacion de aguas do rio Ulla para a factoria de Altri sepultaria numerosos afloramentos
serpentiniticos con varias poboacions rexistradas das catro especies endémicas estritas. Todo isto, na
inmediata proximidade das zonas onde se coflecen as maiores poboacions de ditas especies, zonas
ameazadas a sua vez por potenciais cambios hidroldoxicos derivados da urbanizacion prevista e o déficit
conseguinte de recarga dos acuiferos. Sen esquecer a problematica derivada da masiva e descontrolada
eucaliptizacion das comarcas centrais de Galicia, que se veria potenciada pola citada instalacion
industrial, e que provocara a sua vez mais perda de habitat desta flora ameazada. Compre citar taamén
gue o espazo delimitado como parcela industrial acolle tamén fauna catalogada como ameazada,
nomeadamente moluscos terrestres, insectos, anfibios e aves de espazos abertos, grupos en recofiecido
declive.

A peticionaria en absoluto considerou correctamente nin a presenza da maioria dos taxdns antes
referidos nin a gravidade dos impactos potenciais sobre a sta conservacién. Como exemplo citamos o
caso dos tres endemismos serpentiniticos, Armeria merinoi, Leucanthemum gallaecicum e Santolina
melidensis, os tres considerados “En Perigo de Extincion”. Na pax. 29 do EIA, recdllese que “En caso de
ser necesario la eliminacion de alguna zona para la construccion, se deberd valorar, en funcion de la
superficie y la densidad, la posibilidad de trasplantar mediante el traslado con tepes de estas zonas a
otras parcelas de la zona de estudio que también tengan suelos ultra bdsicos y se puedan dar unas
condiciones minimas de viabilidad” .

Santolina melidensis, Armeria merinoi e Leucanthemum gallaecicum estan “En Perigo de Extincién” en
Galiza (Decreto 88/2007 do 19 de abril, polo que se regula o Catalogo galego de especies ameazadas). E
este Decreto especifica, no seu Titulo IV, Artigo 1092: “A inclusion dunha especie ou subespecie no
Catdlogo galego de especies ameazadas implica, salvo autorizacion expresa da conselleria competente,
as seqguintes prohibicions: a) Tratdndose de especies vexetais, (...) en xeral, a destrucion do seu hdbitat”.
Ao estar “En Perigo de Extincidon”, estas tres especies precisan da redaccion dun “Plan de Recuperacién”
para cada unha ou para o conxunto delas. Sen esta ferramenta aprobada, deberase aplicar un criterio
de prudencia 4 hora de acometer calquera accién, impedindo adestrucién do seu habitat e calquera
traslocacion de individuos. ALTRI obvia que calquera accién relacionada con especies consideradas “En
Perigo de Extincion” en Galiza debera ser autorizada pola Xunta e contar idealmente co informe
favorabel do Observatorio Galego da Biodiversidade e o aval de cientificos/as independentes.

6. Sobre a degradacion dunha zona de grande importancia edafoloxica a nivel mundial

Como xa se comentou a zona elixida para ubicar a fatoria é un dos habitats mais interesantes e raros de
Galicia xa que se empraza directamente sobre afloramentos de rochas serpentiniticas.



Tratase de rochas pouco frecuentes que se orixinan por alteraciéon de rochas ultramaficas (ricas en
minerais moi ricos en Fe e Mg). Esta especial orixe das serpentinitas e unha das causas da sUa escasa
presenza a nivel mundial. Asi, do total da superficie terrestre, as areas serpentinizadas ocupan menos
do 1%, mentres que en Galicia representan unicamente un 0,2% da superficie total (SITGA, 2001- Mapa
litoldgico Galicia).

Debido a intensa presion selectiva xerada por esas condicidons edaficas tan particulares, os solos
serpentiniticos favorecen a especiacion e a evolucién de endemismos, contribuindo a crear biotas
Unicas a nivel mundial, tal e como sinalan numerosos estudos cientificos.

Estes habitats extremos, acapararon dende fai décadas a atencion cientifica por ser importantes
laboratorios de biodiversidade na natureza, exercendo grandes presidons nas especies que as levan a
seleccion evolutiva. Asi, as plantas serpentindfilas estdan en equilibio adaptativo a estas dificiles
condicions eddficas, as cales se engloban no termo “sindrome serpentinitico”. En xeral, estas especies
mostran, tamén, un alto nivel de tolerancia @ seca e de adaptacions a perturbacions meteoroldxicas
extremas. Esta seleccién non é so sobre a vexetacidn, sendn que outros organismos, como os fungos,
liguenes e bacterias, tamén sofren a presion da seleccién, o que xustifica a alta riqueza xenética
existente nestas areas, as cales chegan a denominarse illas xeoldxicas/edéficas debido a este illamento
litoloxico.

Toda esta biota que vive nos solos serpentiniticos contribuiu en gran medida ao desenvolvemento da
teoria ecoldxica e evolutiva, asi como ao estudo da xenética da adaptacion e da especiacién. Por
exemplo, as plantas que medran nestes solos proporcionan material xenético para as operacions de
fitorremediacion utilizadas na restauracion de medios moi degradados (Vithanage, et al., 2019.
Environment International, 131). Tratase pois de areas de enorme importancia cientifica, cultural,
econdmica, social e, evidentemente, medioambiental a conservar.

O solo alberga mais do 25% da biodiversidade da Terra e é a maior reserva de carbono do planeta. En
relacion co ciclo hidroldxico, absorbe, almacena e filtra auga, nutrientes e contaminantes, protexendo
asi as masas de auga subterranea; unha alta capacidade de retencion de auga nos solos reduce os
efectos das inundacidns e o impacto negativo das secas. Espérase que esta fraxil capa alimente e filtre
auga potable para unha poboacion mundial de case 10.000 milléns de persoas para 2050. Non
obstante, leva miles de anos producir s6 uns poucos centimetros de material edafico”.

As consideracidns anteriores estan recollidas na Estratexia da UE para a proteccion do solo para 2030
(UE, 2021), que indica que os Estados membros deben mellorar a xestidn do uso do solo para permitir a
slia conservacion xa que é vital para a nosa supervivencia. Nesta Estratexia, a UE tamén fai un calculo
dos beneficios econdmicos de deter e invertir as tendencias actuais da degradacion dos solos, que
poderian chegar ata 1,2 billones EUR ao ano.

As primeiras directivas en materia de proteccion do solo datan de 2002 e basearonse nos seguintes
principios:

- Pofier fin ao tratamento do solo con substancias perigosas para o medio ambiente e a saude,
- Reverter a tendencia alarmante de erosién, compactacion e selado do solo,

- Protexer o solo polo papel que desempeiia no almacenamento de CO,, garantindo os recursos
hidricos e preservando a biodiversidade,

- Conservar o solo con vistas a proteccion sostible dos produtos alimenticios e das materias
primas renovables.



As posteriores Directivas Europeas relativas a proteccion do solo, de 2004 e 2006, e a actual proposta
de vixilancia e resiliencia do solo (Lei de Vixilancia do Solo, Comisién Europea, 2023) insisten nas
funcions vitais deste corpo natural, e na sua proteccidon, mais, si cabe, nun contexto de cambio
climatico. Todas estas directivas reforzan a sia importancia, non so como produtor de alimentos, tamén
no control do ciclo hidroléxico, na producion de auga potable, no almacenamento de carbono e na sua
contribucion a biodiversidade

A implantacién desta fabrica e as sUas infraestruturas asociadas ignora totalmente estas directivas,
incumprindo tamén moitas outras directrices ambientais, incluso a propia Lei de Proteccion da Paisaxe
de Galicia, ou, entre outras, a Axenda 2030. Asi, esta industria causara un impacto directo sobre o
medio edafico provocado pola construcion das instalacions que precisa esta gran factoria, incluindo a
apertura de vias de comunicacién, condutos de captaciéon de auga, etc. Todo iso precisa de
movementos de terra e ocupaciéns como desmontes, terrapléns, vertedoiros, zonas auxiliares... etc.,
provocando, obviamente, a destrucion total dos solos sobre os que se pretenden asentar,
principalmente por selado e erosién. Un dos principais e irreversibles impactos é a destrucién do solo
por selado (cementaciéon) debido a construcién das diferentes infraestruturas. Cando selamos o solo
para construir enrriba, estamos perdendo de forma irreversible tddolos seus principais servizos
ecosistémicos, expofiendo a zona a inundacidns mais graves e a efectos de illa térmica mais intensos.

Nunha das directivas comunitarias anteriores indicase que tanto a urbanizacidn excesiva como a
construcion de infraestruturas estan a favorecer o consumo de solo natural, xerando espazos
compactos que reducen a relacién do cidadan co medio natural, fragmentando o territorio,
modificando canles de auga e aumentando os riscos de inundacidns e insistindo na insustentabilidade
deste proceso. Estes impactos poden provocar cambios nos fluxos subterraneos de auga e da sua
calidade, menor contido de auga subterranea ao diminuir a infiltracién, aumentando a escorrentia
superficial e a erosion.

Outro punto importante asociado a este proxecto de ALTRI é a utilizacion do eucalipto como materia
prima da fabrica, xa que tera unhas connotacidons ambientais e territoriais moi amplas xa que
intensificara as plantacions desta especie exodtica en Galicia. Dentro dos impactos importantes da alta
proliferaciéon de eucaliptos estan os efectos sobre a dispoiiibilidade de auga nos solos. Moitas
recompilacions dos efectos medioambientais das especies de rapido crecemento sinalan a diminucion
da auga dispoiiible tanto no solo coma na capa freatica debido as suas longas e amplas raices, as cales
permiten o seu rapido crecemento. Isto é mais acusado en primavera o que pode aumentar a seca
edafica da estacidon estival, afectando os caudais fluviais e ao rexime de incendios. Moitos destes
traballos resaltan a importancia da proporcion de bosque nativo na paisaxe para o mantemento
axeitado dos réximes hidricos, recomendando o manexo en mosaico nos plans de ordenamento
territorial.

7. Sobre a deficiente avaliacion dos impactos do proxecto sobre a paisaxe e o patrimonio cultural

O trazado da alternativa elexida polo promotor non evita a afecciéon a elementos catalogados do
patrimonio culturao ou a sua contorna de proteccién. Apesar da existencia dun estudo arqueoldxico, a
promotora afirma que non existe una afeccion directa sobre o Patrimonio cultural nin paisaxistico. Tal e
como se amosa no siguinte plano, o proxecto afectaria gravemente ao patrimonio cultural e paisaxistico
da zona, polo tanto, consideramos que avaliacion destes impactos non foi correcta debido as fallas que
en diante apontamos.



En canto as afeccions sobre elementos do patrimonio cultural e arqueoldxico, constan atinxidos os
seguintes bens, e que se sitlan a continuacion neste plano:

O impacto sobre alglns destes elementos é severo nos casos das mamoas de Monte Barazon 4 e 7,
polas que a entubaxe discorrera xusto ao seu caron.

E fundamental sublifiar tamén que a proximidade ao Camifio de Santiago (Camifio Francés) fai que o
proxecto impacte directamente sobre este singular elemento (BIC e Patrimonio Inmaterial da UNESCO)
nunha zona cun importante nimero de recursos turisticos asociados ao Camifio. Esa proximidade ten
xerado unha relevante infraestrutura turistica, cuxa continuidade pode pofierse en risco e afectar
gravemente 4 economia local. A este respeito, o EIA non se pode por menos que considerarse
incompleto, xa que o Camifio de Santiago pasa a dous kildmetros da ubicacidn prevista para a fatoria e
as suas infraestruturas asociadas.

Polo referido a paisaxe, tal e como recollen a dia de hoxe as normativas aplicables na materia, esta é un
elemento esencial no benestar e calidade de vida das persoas, formando parte do noso patrimonio
natural e cultural. A Lei 7/2008, do 7 de xullo, de proteccién da paisaxe de Galicia, que ordena aos
poderes publicos velaren no dmbito da sia competencia e da natureza de cada territorio a que “se
adopten as medidas especificas necesarias para a proteccion, xestion e ordenacion da paisaxe” (artigo
5.1), entendida dita proteccion da paisaxe como “todas aquelas accions que tefian como fin a
preservacion e conservacion dos elementos mdis significativos e caracteristicos dunha paisaxe,
xustificados polo seu valor patrimonial como resultante da sua configuracion natural ou da intervencion



humana sobre o medio” (artigo 6.1). Debe lembrarse que o Estado espafiol, por outra banda, ratificou o
Convenio Europeo da Paisaxe, establecido en Florencia o 20 de outubro de 2000 (ratificacion publicada
no BOEn231, de 5 de febreiro de 2008). A este respecto, ademais da actualizacion da normativa
patrimonial, cultural e turistica, e por estar dita paisaxe vencellada tamén ao Camifio de Santiago,
deberia efectuarse unha avaliacion mais exhaustiva que a contemplada no estudo da promotora.

As instalacions desta fatoria seran visibles polas persoas que transcorran polo Camifio Francés, e
afectan claramente a paisaxe (existen varias as areas de interese paisaxistico -AEIP- na contorna,
algunas delas moi preto da area de afeccién, como son a AEIP Castelo de Pambre e a AEIP Mourazos e
Monte San Xurxo, que se amosan no plano anterior) e 4 perspectiva que se percibe desde aquel,
provocando un impacto directo. Mais tamén haberia que salientar as afeccions indirectas provocadas
pola fatoria, asociadas ao cambio nos usos do solo (eucaliptizacidn), perdéndose a harmonia da paisaxe
do Camifio de Santiago e as caracteristicas que conforman e aportan entidade 6 territorio.

En virtude da citada Lei 5/2016, do 4 de maio, do Patrimonio Cultural de Galicia, que contén un réxime
especifico de proteccion dos Camifios de Santiago, as obras e actividades no ambito delimitado dos
Camifios de Santiago deberian ser compatibles coa conservacion e coa proteccion dos seus valores
propios, e en xeral manter as caracteristicas principais do territorio que conforman. Xa que logo,
deberia darse preferenza na contorna dos bens e zonas de amortecemento aos usos e actividades
tradicionais, asi como a aquelas que sexan mais respectuosas coa sUa conservacion (artigo 77,
apartados 2 e 3), desbotando aquelas que supofian un perigo de destrucion ou deterioracion, ou vaian a
realizarse de forma incompatible cos seus valores culturais, como é o caso da instalacidn desta fatoria.

Atendendo as consideracions antes expostas, SOLICITA:

-Que por parte deste organismo se DENEGUE a concesion para unha captacion de augas do encoro de
Portodemouros que atinxe aos nos concellos de Agolada, Santiso e Palas de Rei (expediente
DH.A36.88645), solicitada por ALTRI para o “Proxecto Gama” e se arquive o expediente.

En ,a de 2024

Asinado:

Servizo Territorial da Zona Hidrografica de Galicia Centro

AUGAS DE GALICIA



